
Доллар — 89,08

Евро — 100,02
Валютёйы аргъБоныхъёд Хурыскаст — 07,31

Хурныгуылд — 16,46Боны дёргъ — 09,14
Республикёйы гидрометцентр куыд хъусын кёны, афтёмёй абон, 11 январы,

ранёй-рётты уардзён. Уёлдёфы температурё республикёйы — 2-5 градусы хъарм,
Дзёуджыхъёуы — 2 градусы уазалёй 1 градусы онг хъарм. 

Цёйут, ёфсымёртау, радтём нё къухтё
Абон кёрёдзимё, Иры лёппутё!..

2024 азы 11 январ — тъёнджы мёйы 11 бон, цыппёрём

К

АИВАД

Зёрдёрухс лёвар хуымёллёггёгтён

ЦЁСТЁНГАС

Демографион къуырцдзёвён

САГЪЁС ХЪОМЫЛАДЫЛ 

Ёрдёг ёнкъарёнтимё цёрён нёй

КЁСУТ НОМЫРЫ:

Фыдёй фыртмё тохён басабыр
кёнынмё ничи ницы фёразы. 

БОЦИТЫ Барон

ДДДДззззыыыыррррддддыыыы   ффффаааарррр нннн

2024 азы фыццаг
ёмбисён газеттё
ёмё журналтё
рафыссыны сёй-
раг кампани рай-
дыдта фарон 1
сентябры, Уёрё-
сейы посты баст-
дзинады региона-
лон управлени газет
рафыссыны ёмгъу-
ыд адарддёр кодта
2024 азы 13 январ-
мё. Иннё хёттытау
ныр дёр та "Рёст-
дзинад"-ы иузёрдион кёс-
джытё рафысдзысты сё
уарзон газет.
Фёлё цард "зынаргъдёр" куыд

кёны, афтё рёстёгёй-рёстёгмё
бафты газеттё ёмё журналтё ра-
фыссыны аргъыл. Афтё, хъыгагён,
уыдзён ныр дёр. 2024 азы фыццаг
ёмбисён газет "Рёстдзинад" ра-
фыссыны аргъ у 1 319 сомы ёмё 10
капеччы, адёмы льготон къордтём
чи хауы, уыдонён та газет рафыссён

ис асламдёрёй,
ома,   1 077 сомы
ёмё 30 капеккёй. 
Нё зынаргъ га-

з е т кё с д жы тё ,
Ирыстоны истори,
ирон адёмы ёгъ-
дёуттё, ирон ёв-
заг, ирон фысджы-
ты, нывгёнджыты
уацмыстё зонын
уё кёд фёнды
ёмё, нё рёзгё
фёсивёд сё ма-
дёлон ёвзаг уарзой
ёмё йё ахуыр кё-

ной, уымё кёд бёллут, уёд,
уё хорзёхёй, рафыссут газет
"Рёстдзинад". Ёмё ёхсёз мёйы
дёргъы алы хёдзармё дёр хёс-
дзён ног хабёрттё, зонгё уё кён-
дзён, Ирыстоны ёмё Уёрёсейы
царды цы ивддзинёдтё цёуы, уыдо-
нимё, дзурдзён уын нё ивгъуыды,
нё абон ёмё нё сомбоны тыххёй.
АЛЫ ИРОН ХЁДЗАРЁН ДЁР —

ГАЗЕТ "РЁСТДЗИНАД"!

Газетфыссынад

"Рёстдзинад" — 2024 азы
фыццаг ёмбисён 

РЕДАКЦИ

ХицауадёйЛёгдзинад

Ацы аз хъуамё ми-
нистрты кабинет дарддёр
бацархайа республикёйы
социалон-экономикон рай-
рёзтыл, йё цёрджыты
фёрнёйдзаг цардыл. "Нё
размё бирё ахсджиаг

нысантё лёууынц — эко-
номикёйы, социалон къа-
базы. Куыстмё уайтагъд
бавналын хъёуы. Ёппёт
рахёцёнты дёр хъуамё
равдисём дзёбёх бё-
рёггёнёнтё, уый тыххёй
нын хорз фадёттё ис", —
загъта Дзанайы-фырт.
Йё хатдзёгмё гёсгё,

сёйрагдёр у национ про-

екттё ёмё паддзахадон
программётё ёххёст
кёнын. Уыцы хёс хицау-
дзинады размё ёвёры
РЦИ-Аланийы Сёргълёу-
уёг Сергей Меняйло.
"Фарон дёр нё бёрёг-

гёнёнтё дзёбёх рауа-
дысты, нё иумёйаг ар-
хайд фёбёрёг. Афтё
бёрнонёй нё бавналын
хъёудзён ацы аз дёр", —
бафёдзёхста Хицауады
Сёрдар.
Алы министрад дёр

хъуамё йё федералон ве-
домствёимё дарддёр
ёмгуыст кёна, Хицауады

Сёрдары хёдивджытё
хъуамё спайда кёной
рёзты институтты ёппёт
авналёнтёй. "Ныртёккё
уыцы институттё сты 20-ы
бёрц, федералон ёмвё-
зады кусынц. Семё  хъё-
уы бастдзинад сфидар кё-
нын, программёты ёппёт
рахёцёнты сё бон у нё
фарсмё ёрбалёууын", —
загъта Дзанайты Барис.
Уый ма йё хёдивёг

Ёгъуызарты Муратён
бафёдзёхста, цёмёй йе

‘ргом аздаха республи-
кёйы туристон къабазы
рёзтмё. Гранттё райсы-
ны фёстё профилон
объекттё царды куыд ён-
тысынц, уымё цёст фё-
дарын хъёуы.

САУТЁТЫ Тамилё

Хёстон службёгёнёгён
ахём бёрзонд хёрзиуёг
саккаг кодтой йё лёгдзи-
над ёмё хъёбатырдзинады
тыххёй. Тохы быдыры, сёр-
магонд ёфсёддон опера-
цийы архайгёйё, уыцы
ёууёлтё Остъаты Руслан
ёвдисы ёххёстёй.
Сергей Меняйло сёрма-

гонд ёфсёддон операцийы
архайёгён бузныг загъта,
йё равзёрст фёндагыл
ныфсджынёй кёй цёуы,
йё  хёс кёй ёххёст кёны,
уый тыххёй. Куыд бафип-
пайдта, афтёмёй, хёстон
службёгёнджытё сё
тыхтё ёрбаиу кёнгёйё,
лёгдзинад ёвдисгёйё,
ёппёт ёвёрд нысантыл
архайынц.

Нё уацхёссёг

"Скиф"-ы хёрзиуёг
Ре с п у б л и к ё й ы

Сёргълёууёг Сергей
МЕНЯЙЛО орден
"Ирыстоны Намы-
сён" радта бархион
батальон "Ала-
ныстон"-ы командир
ОСТЪАТЫ Русланён
(фёсномыгёй  —
"Скиф").

Фембёлд
Цёгат 

Ирыстоны 
цёрджытимё 
Уёрёсейы Мид-

хъуыддёгты министра-
ды сёйраг инспектор,
пъёлицёйы инёлар-
майор Владимир Яценко
фембёлдзён Цёгат
Ирыстоны цёрджыти-
мё.
Йе ссыды нысан у

Цёгат Ирыстоны Мид-
хъуыддёгты министра-
ды оперативон служ-
бёйы куыст сбёлвырд
кёнын. 
Мёскуыйаг инспекто-

рён цёрджытимё фем-
бёлд уыдзён Дзёу-
джыхъёуы, Пушкины
уынджы, 10 "в" хёдза-
ры, Мидхъуыддёгты
министрады бёстыхайы.

("ОсНова")

Йё 100 азы юбилей
ацы бонты бёрёг кё-
ны Задёлесчы цёрёг
ОРТАБАЙТЫ (ЦЁ-
ГЪАТЫ) Гиданнё. 

Гиданнё райгуырд ацы
хъёу — Задёлесчы, 1924
азы 10 январы. Фыды-
бёстёйы Стыр хёсты
рёстёг йе 'мхъёуккёг-
тимё иумё ёххуыс код-
та, фронты чи хёцыд, уы-
цы советон салдёттён. 

1945 азы декабры йё
цард баиу кодта Фыды-
бёстёйы Стыр хёсты
архайёг Ортабайты Тё-
тёрхъаны фырт Бариси-
мё. Рантыст сын ёртё
чызджы.

1946 азы йё сёрыхи-

цауимё ацыдысты нё
бёстёйы сёйраг горёт-
мё, уымён ёмё Барис
куыста Мёскуыйы авиа-
цион заводы. 1960 азёй
1995 азмё Гиданнё фё-
куыста базарадон къаба-
зы. Хорзёхджын ёрцыд
бирё Кады гёххётты-
тёй, уыд Коммунистон
фёллойы хъазуатон
кусёг ёмё фёллойы ве-
теран. 

Нё уацхёссёг

Ацы азы сёйраг
нысантё

РЦИ-Аланийы Хицауады Сёрдар ДЗАНАЙ-
ТЫ Барис скодта ёмбырд йё хёдивджытён,
ацы аз сын уый уыдис фыццаг кусёг ёмбырд.
Рёгъмё рахастой министрты кабинеты
ахсджиагдёр нысантё.

"Уёлёмхасён фёрёз-
тё  ратдзысты республи-
кон "Промышленносты
райрёзты фонд"-ён.  Уы-
цы фёрёзты руаджы ре-
гионалон фонд дарддёр
финансон ёгъдауёй ёх-
хуыс кёндзён промыш-
леннон куыстуёттён  иф-
тонггёрзтё ёмё станок-
тё балхёнынён. Ацы бон-
мё уал  "Промышленно-
сты райрёзты фонд"-ён
радтой уёлёмхасён 335,4
милуан сомы бёрц, ёмё
уый руаджы дёс промы-

шленнон проектён бах-
хуыс кодта ёхцайё.  
Фонд уёлёмхасён кёй

райста, уыцы фёрёзтё
йын йё гёнёнтё фёфыл-

дёр кёндзысты ацы аз
дёр республикёйы про-
мышленнон куыстуёттён
паддзахадон ёххуыс рад-
тынён", — фёбёрёг код-
той ведомствёйы. 
Уёрёсейы Федерацийы

Промышленност ёмё ба-
зарады  министрадимё
бафыст бадзырды бынду-
рыл федералон бюджетёй
Цёгат Ирыстоны бюджет-
мё 2024 азы кёй
ёрбарвиттдзысты, уыцы
субсидийы бёрц, ёмткёй
райсгёйё, у  80,7 милуан
сомы, республикёйы бю-
джетёй  та промышленнон
куыстуёттён ратдзысты
100,0 милуан сомы.

ГАПБАТЫ Алетё

"Йё зёрды социалон
бадзырд бафыссын кёмён
ис, уыдон тесттён дзуаппы-
тё куы нё радтой, уёд сё
бахъёудзён сёрмагонд
ахуырад райсын. Цыдёрид-
дёр ивддзинёдтё ис, уы-
доныл ёрныхас кодтам
Амалхъомадён ёххуысы
фонды разамонёг Гаджиты
Батрадзимё. Баныхас код-
там дарддёры ёмгуыста-
дыл", — загъта Айдарты
Алинё.
Куыд ма фёбёрёг код-

та, афтёмёй фонд ёртё
азы дёргъы министрадён

ёххуыс кёны социалон
бадзырд бафыссынимё
баст программё царды
уадзыны хъуыддаджы. Йё
ныхёсмё гёсгё, социалон
бадзырд бафысгёйё, кёй
бафёнда, уыдоны дарддёр
ахуыр кёнынц. "Амалхъом-
тён сё бон свёййы сё
куыстёй раст хатдзёгтё
хёссын, сё хъуыддаджы
рёзтыл архайын", — баца-
мыдта Фёллой ёмё социа-
лон рёзты министр.
Айдарты Алинёйы ныхас-

мё гёсгё, 1 январёй рес-
публикёйы цёрджыты бон у

социалон бадзырд бафыс-
сыны тыххёй куырдиат пад-
дзахадон лёггёдты портал-
мё бадёттын, кёнё та,
кём цёрынц, уым бынёт-

тон социалон управленимё
бацёуын.

("ОсНова")

Хъуыддаджы ныхас

Ёххуыс 

Социалон бадзырд бафыссыны размё
Республикёйы фёллой ёмё социалон рёзты ми-

нистр АЙДАРТЫ Алинё куыд радзырдта, афтё-
мёй социалон бадзырд бафыссыны тыххёй цёгат-
ирыстойнёгты бахъёудзён тесттён дзуаппытё
радтын. Уымё гёсгё сын сё амалхъомадон хъомыс
рабёрёг кёндзысты.

Промышленнон куыстуётты
дарддёры рёзтён

Цёгат Ирыстоны  2024 азы 180 милуан сомёй
фылдёр уагъд ёрцёудзён промышленносты рёз-
тён феххуыс кёнынмё. Уый тыххёй фехъусын
кодта профилон министрады пресс-службё. 

Хъусынгёнинаг

Нё кадджын 
хистёртё

100-аздзыд
юбиляр



№ 2 (25975) 2024 АЗЫ ТЪЁНДЖЫ МЁЙЫ 11 БОН2

Пластикы уёлдай стырдёр бёрц бантыст Кёсёг-
Балхъары республикёйы банчы хайадён - 250 кило-
граммы. Цёцёны "Сбербанк"-ы хайады разамонёг
Руслан Мизаев куыд зёгъы, афтёмёй ёппарёццёг-
ты хицён хуызтё ёмбырд кёнын хорз ахъаз у эколо-
гийён. 

"Сбер" тынг
сёрёнёй архайы
ёрдзы, ёхсёна-
ды ахсджиагдёр
фарстатыл, рёгъ-
мё сё хёссы, йё
клиенттён, ём-
кусджытён ёмба-
рын кёны ёппёт
фёзилёнтё. Ёп-
парёццёгты дык-
каг бакуыст цал-
дёр фарстайы
лыг кёны, макулатурёйё саразён ис гёххётт, картон
ёмё техникон ёрмёджытё, рубероид, линолеум,
фёндёгтё цалцёг кёныны ёрмёджытё. Пластик но-
гёй куы бакусай, уёд уыцы хомагёй скёнён ис дзау-
ма, дзабыртё", — ахём у Руслан Мизаевы хатдзёг.
Кёсёг-Балхъары республикёйы "Сбербанк"-ы

хайады разамонёг Залинё Бейтугановайы ныхасмё
гёсгё, уыцы ахсджиаг фарстатё банк йёхимё райста
ёмё сыл сёрёнёй архайы. "Социалон хъёппёрис-
тён ёххуысы закъоны проекттё царды рауадзынмё йё
хъус дары, фёсивёдимё кусы. Цалдёр азы размё
"Сбер" йё офисты скодта хъёбёр ёппарёццёгты хи-
цён ёмбырдгёнёнтё, рахызт гёххёттыты электронон
зилдухмё. Афтёмёй ёрдзон фёрёзтё къаддёр
хардзгонд цёуынц. Ёрмёст фарон банк республикёйы
фёзуатыл ныссагъта 3 мин тала бёласы, уыдоны руа-
джы ёвзалытуаг газы ахадындзинад азмё 20 кубометры
къаддёр фёцис", — радзырдта Залинё Бейтуганова.

"Сбербанк"-ы 
Хуссайраг хайады пресс-службё

"Сбербанк"-ы хъёппёристё

Ёппарёццёгты 
ног бакуыст

Йё ныхасмё гёсгё,
уый у ахсджиаг нымёц,
уымён ёмё уёлдёр
скъолайы бюджетон бы-
нёттё къаддёр кёныны
иумёйаг здёхт фёзын-
даид РЦИ-Аланийыл дёр.

“Фарон мём ацы фарс-
таимё ёрбацыд ахуырад
ёмё наукёйы министр
Алыбегты Эллё. Афоныл
мадзёлттё арёзт кёй
ёрцыд, уымё гёсгё, ацы
фарста лыггонд ёрцыд.
Фёнды мё арфё ракё-
нын УФ-йы  наукё ёмё
уёлдёр ахуырады ми-
нистр Валерий Фалько-
вён, нё хъуыддаджы нын
кёй баххуыс кодта, уый
тыххёй", — загъта регио-
ны Сёргълёууёг.
Сергей Меняйлойы ны-

хасмё гёсгё, абон рес-
публикёйы ёхсызгон
хъёуынц анестезиологтё-
реаниматологтё, агроном-
тё, фосы дохтыртё, инже-
нертё, туризмы къабазы
специалисттё... Уымё
гёсгё, бюджетон бынёт-

тё бахъахъхъёныны ёмё
ахуырмё гёсгё дих кё-
ныны хъуыддагыл Цёгат
Ирыстоны Хицауад кусынц
бёрнонёй.

— "Ахсджиаг у куысты
базары сёмхуызон кёны-
ныл бакусын, цёмёй цух
ма уа хъёугё дёсныйёд-
тёй. Ведомствёйы раза-
монёг афоныл фехъусын

кодта лыггёнинаг фарста-
ты тыххёй, ёмё федера-
лон центримё бакуыстам.
Уымё гёсгё ёдзухдёр
фёдзурын: кёд уагдётты

кёнё бынёттон админи-
страциты разамонджытён
сё бон нёу фарста хиба-
рёй алыг кёнын, уёд иу-
мё архайём, ёмё нё
къухы бафтдзён хъёугё
бёрёггёнён", — фёны-
сан кодта Сергей Ме-
няйло.

Нё уацхёссёг

Ахуырад 

2024 азы Цёгат Ирыстоны уёлдёр ахуыргёнёндётты
бюджетон бынётты нымёц уыдзён 2445. Уый тыххёй
йё телеграм-каналы фехъусын кодта республикёйы
Сёргълёууёг Сергей МЕНЯЙЛО.

Бюджетон бынёттё 

Форумы хёс у ёхсёнад
ёмё паддзахадён лёг-
гадкёнынады иумёйаг
хёзнаты бындурыл Уёрё-
сейы муниципалон ёмёх-
сёнад баиу кёнын, стёй
фёзуётты райрёзтён
ахъазгёнёг муниципалон
проекттё ёмё фёндёт-
тё раргом ёмё сын ёх-
хуыс кёнын.
Форумы программёмё

бахастой уёлдёр хицёут-
ты бынёттёахсёг адёй-
мёгтимё фембёлдтытё,
ёмбырдтё, стёй фыццаг

ёппётуёрёсеон муници-
палон преми "Лёггадкё-
нынад" радтыны кадён
равдисинаг концерт. Уы-
мёй уёлдай, форумы ар-
хайджытём ёнхъёлмё
кёсы мидисджын культу-
рон ёмё экскурсион прог-
раммё.

— Ёрёфы районёй ме-
мё иумё форумы архай-
дзысты Цыкола ёмё Ёх-
сёрысёры хъёуты хи-
цёуттё. Форумы фёрцы
нын уыдзён иннё регион-
ты куысты фёлтёрддзи-

надимё базонгё уёвыны,
стёй ист зонындзинёд-
тёй нё куысты спайда
кёныны фадат. Фембёлд
муниципалитетты куыст
фёнывыл кёнынён кёй
ахъаз кёндзён, уый мё
уырны, — загъта Ёрёфы
районы администрацийы
сёргълёууёг Хамихъоты
Роберт.

ХУАСДЗАУТЫ Алинё

Муниципалон ёмёхсёнад

15-16 январы Мёскуыйы чи ацёудзён ёмё 35 фё-
зыл дихгонд чи уыдзён, ёппёт бёстёйё, уыцы фыц-
цаг ёппётуёрёсеон муниципалон форум "Чысыл
Райгуырён бёстё — Уёрёсейы хъару"-йы архай-
дзысты 7 мин адёймагёй фылдёр.

ФФооррууммыы —— ЦЦыыккооллаа ёёммёё 
ЁЁххссёёррыыссёёррыы ссёёррггъъллёёуудджжыыттёё

"Ногазон лёвар — хёс-
тонён" — афтё хуыйны,
сёрмагонд ёфсёддон
операцийы архайджытён
Мёздёджы цы хёрзау-
дён акци сарёзтой, уый.
Архайдтой дзы национ-
культурон ёхсёнёдтё,
студенттё, йё зёрдё кё-
мён риссы, уыцы хуымё-
тёг адём. Горёт ныддих-
тё кодтой къорд секто-
рыл, алкём дёр дзы рад
хастой волонтертё. Иу-
мёйаг хъарутёй ёрём-
бырд кодтой 800 мин со-
мы. Балхёдтой дзы уёл-
дёр ранымад хёсты бы-
дыры ёнёмёнгхъёугё
предметтё ёмё дзау-
мёттё. Скъоладзаутё
хёстонтём ныффыстой
писмотё Ногбоны арфё-
тимё. Арёхстджын сыл-
гоймёгтё сбыдтой хъарм
хёдёттё, цъындатё.
Бёрёгбётты хёстонтё
райстой сё лёвёрттё
ёмё арфё ракодтой ак-
цийы архайджытён.
Георги Апциаури, акци

кёй хъёппёрисёй арёзт

ёрцыд, уый радзырдта:
"Къуыримё нын стыр
куыст бакёнын бантыст.
Нё горёты чызджытё
ёмё лёппутё раппёли-
наг сты. Хицёнёй бузныг
зёгъём, хёрзаудён ма-
дзалы архайджытён се
'ппётён дёр. Сё нымёц
та гыццыл нёу, нё горёты

цёрджытё. Нё нысан
уыд, цёмёй алы адёйма-
гён дёр гёнён уа ацы
хорз хъуыддагмё йё ба-
вёрён бахёссын".
Валерия Истомина:

"Бирё лёппутё ёмё
чызджыты-иу афарстам,
уазал уын нёу, зёгъгё,
ёмё-иу дзуапп радтой,
хёстонтён дёр, дам, уа-
зал у, фёлё нё хъаст кё-
нынц. Уазал, цъыф, чъизи,
фёлё быхсынц. Фыцца-
джыдёр, не 'ппётён дёр
тых дётты патриотизм".

Хабёрттё Мёздёджы районёй

Сёрмагонд ёфсёддон операцийы архайджытён фех-
хуыс кёнынён хёрзаудён акци сарёзтой Мёздёджы.
Балхёдтой 15 туристон пецы, уыдонён балёттё, парафин
акъоппыты цырёгътён, квадрокоптер, генератортё, броне-
жилеттё ёмё ма ноджы ёндёр хъёугё дзаумёттё.

"Ногазон лёвар — хёстонён"

Уёрёсейы социалон-
экономикон ёмё полити-
кон уавёр Ныгуылён пад-
дзахёдты хъёддых ных-
мёлёуды  фёстиуёгён
ёхсёнады сёвзёрын
кодта уёззау психоэмо-
ционалон уавёр. Уёрё-
сейы сёрмагонд ёфсёд-
дон операци Украинёйы
ёнёбары мадзал у, ён-
дёр гёнён нын нал уыд,
ёмё бирё зындзинёдтё
ёмё цёлхдуртём ён-
дёр цёстёй акастыс-
тём. Фёлё нё респуб-
ликёйы ис, дарддёр ёр-
гъёвён кёмён нал ис,
зондджын анализ ёмё
хъуыддёгтёй сраст кё-
нын кёй хъёуы, ахём те-
мётё. РЦИ-Аланийы
фёстаг къорд азы, кёд
социалон -экономикон
рёзты   зына-нё зына
хорзёрдём ивддзинёд-
тё цёуы, уёд этнокуль-
турон ёмё демографион
къуырцдзёвёнмё та

тынг стыр къахдзёфтёй
фёхёсстёг. 
Нё сыхаг республикё-

тимё абаргёйё, мах
нёлгоймёгтё рёстём-
бис нымадёй цёрынц 10-
15 азы  къаддёр. Куыд
Уёрёсейы, афтё РЦИ-
Аланийы дёр нё нёлгой-
мёгты раст ёмбис пен-
сийы кармё нё ахёццё
вёййынц. Уыимё, Цё-
цён, Мёхъёл, Дагестан
ёмё Кёсёг-Балхъары
цёрджытимё абаргёйё,
нё республикёйы 3-5
хатты фылдёр у, ахсёны,
зёрдё ёмё дадзинты,
онкологон низтёй рынчын
чи у ёмё мёлы, ахём
адёмы нымёц. “Росста-
т”-ы нымадмё гёсгё,
1990 азы Цёгат Ирысто-
ны сбёрёг кодтой
ёдёппётёй сывёллёт-
ты онкологийы ёртё
цауы, 2018 та сё нымёц
схёццё 421-мё, кёд
ёмё нё сыхаг республи-
кёты уыцы тёссаг низёй
дзёвгар къаддёр сабитё
рынчын сты, уёд.
Уыимё, нё традицион

диныл фидар хёцджытё
ритуалон фыднозтён са-
рёзтой, нё ёрдхёрёны
фыдёлтёй ныры фёл-
тёрмё чи 'рхёццё,
ахём нысан. Уый уёззау,
мёлёт чи хёссы, ахём
тёссаг рёдыд у, уымён
ёмё, нырыккон медици-
нё куыд сбёрёг кодта,
афтёмёй, не 'гъдауы
бындурон бынат чи ба-
цахста, уыцы карз нозт
сайы  200-мё 'ввахс уёз-
зау низы. Нё чъирикув-
джытё та ёууёндынц,
Хуыцау ёмё йе сконд
зёдтём арахъы агуыв-
зёйё куы скувай, уёд сё
хуыздёр кёй райсдзён,
ууыл. Ёмё уыцы рёдыд
хъуыдыйы фёстиуёгён,
уёлдёр куыд загътон,
афтёмёй нё нёлгой-
мёгтё ёцёг дунемё
ацёуынц, нё сыхаг рес-
публикётимё абаргё-
йё,10-15 азы раздёр.   
Бёрёгбоны ёмё зиа-

ны ирон фынгёвёрд
хъёздыг у алыхуызон
хёлцы продукттёй, кё-
цытё фылдёр хатт ёл-
хёд цёуынц стыр дука-
нитё "Фикс-прайс"-тё
ёмё "Светофор"-ты, уы-
дон та арёзт сты, сё
хёрзхъёддзинад дызёр-
дыггаг кёмён у, ахём
хомагёй  (2018 азы "Рос-
потребнадзор" сарёзта
экспертизё 36 алыхуызон
нёмттимё нёлхёйён
ёмё сбёлвырд кодта:
"ГОСТ-тён дзуапп чи
дётты, маргарин, транс-
сой зайёгойтёй арёзт
ёмё пальмёйы зети кём
нёй, ахёмтё дзы разынд
ёрмёстдёр 9". Афтё —
иннё хёлцы продуктты
дёр.Сё мидёг вёййы
ёнёниздзинадён зиан-
хёссёг  уёлёмхасён хи-
мион буаргъёдтё. Уыцы
хъуыддагёй, раст экспер-
тон хатдзёг скёнын хъё-
уы.  

Ёмё куыд нё хъуамё
ёрымысём советон дуг.
Уёды заман Ныгуылёны
стыр аргъ кодтой нё хёл-
цы продукттён — авджын
банкёты сау еугёф, нёл-
хё ёмё бирё ёндёр-
тён. Тынг агуырдтой эко-
логон ёгъдауёй нё сыгъ-

дёг шоколад (ёнё паль-
мёйы зетийё), сурвых
фыд, советон сгущенкё…  
Тамако дымын зиан

хёссы адёймагён. Да-
гестан ёмё нём Цёцё-
нёй чи ёрбацёуы, уыдон
дисы бацёуынц ёмё
фёзёгъынц, махмё та-
макоуёйгёнёг дуканитё
ёмё тамакодымджыты
нымёц дзёвгар фылдёр
кёй у. Уыимё, 2013 азы
23 февралы Уёрёсейы
Президент №15-ём фе-
дералон Указ куы бафыс-
та тамако дымыны ных-
мё, уёдёй нырмё, куыд
тамакодымджыты, афтё
дуканиты нымёц къад-
дёр нё, фёлё къорд
хатты фёфылдёр. Афтё-
мёй, Ирыстон тамакойы
бизнесы рёзтён абон
"клондайк" фестад. Тама-
ко, хъёбёр нозт ёмё
уёлдёр ныхас кёуыл

цыд, уыцы мёнг, паль-
мёйы зетийё арёзт,
хёлцы продукттё сты ми-
сындзёгимё баст низты
аххосаг. Ис ахём ирта-
сёнтё, Уёрёсейы 2012
азёй 2022 азмё 60 про-
центы фёфылдёр ахём
низтёй рынчынты ны-
мёц, 57 проценты сырё-
зыд, йё бон цот скёнын
кёмён нал у лёмёгъ-
дзинады аххосёй, ахём
нёлгоймёгты нымёц.
2011 азимё абаргёйё,
сырёзыд мисындзёгимё
баст онкологон рынчынты
нымёц дёр. Ис ма ахём
иртасёнтё дёр, 45 азмё
нёлгоймёгты  73 процен-
тён, сё лёмёгъдзинад-
мё гёсгё цот скёнын
сё бон нал вёййы, уый
аххосёй сын нё вёййы
бинонтё. Мисындзёги-
мё баст низты ёппёт-
уёрёсеон бёрёггёнён-
тё хынцгёйё, хъуамё
скёнём хатдзёг, нё
республикёйы нёлгой-
мёгтём дёр кёй хауынц,
уымён ёвдисён — къа-
йад саразыны ныллёг
бёрёггёнёнтё, бинон-
ты институты фидардзи-
нады  ныллёг ахадындзи-
над. РЦИ-Аланийы, Цёгат
Кавказы республикёти-
мё абаргёйё, ёппёты
ныллёгдёр сты цёрджы-
тыл бафтыды бёрёггё-
нёнтё. 

Уёлдёр цы ёрмёджы-
тё ёрхастон, уыдонёй
бамбарён ис Иугонд ве-
домствёты 'хсён инфор-
мацион-статистикон сис-
темёйы (ЕМИСС) уынаф-
фё, уый 2019 азы нё
республикё сёвёрдта
ёхсёзём бынаты — 3,9
процентимё — ёнёниз
цардыуаг чи кёны, уыцы
адёмы нымёц ныллёг
кём у, ахём регионты
‘хсён.  Мёхъёл, Адыгей
ёмё Хъёрёсе-Черкестё
уыцы регионты ‘хсён
нымад сты фыццаг дёсы
рёнхъыты, ёнёниз цар-
дыуаг чи кёны, уыцы
регионты ‘хсён.    
Стыр дисы ёфтауы,

уымёй аз фёстёдёр нё
даргъ фынджыбадт ёмё
тамакодымджыты нымёц
хынцгёйё, нё республи-
кё ёнёниз цард чи кё-
ны, уыцы регионты ‘хсён
ёртыккаг рёнхъмё куыд
схызт, уый. Зёронд
ёмбисонд зёрдыл ёр-
лёууы. Дыууё рынчыны
ёмхуызон диагнозимё
бадынц рестораны. Иу
дзы нуазы водкё, иннё —
нё. Чи нуазы, уый ин-
нёйы фёрсы: "Цёуылнё
нуазыс?". "Дохтыр мё нё
уадзы". Нуазгё чи кодта,
уый, мидбылты худгёйё,
афтё: "Ёз та йын ёхца
радтон, ёмё мёнён уа-
дзы водкё нуазын". 
Ёрёджы "Росстат"-ёй

дёр райхъуыст, РЦИ-Ала-
ни, гыццылдёр чи нуазы,
уыцы регионты 'хсён  ис
фыццаг фондзимё.  Кёй
зёгъын ёй хъёуы, уый
ёхсызгон у, фёлё уыцы
хъусынгёнинаг дёр бын-
тон раст нёу. Ирыстонён
сусёггаг нёу, бёрзонд
хъалонты фиддонты аххо-
сёй ёнё акцизёй водкё
уагъд кёй цёуы, ёмё
йё республикёйы дука-
ниты кёй уёй кёнынц.
Мёнмё гёсгё, тамакотё
дёр — афтё. 

(Кёрон 4 фарсыл)

Цёстёнгас 

Нёхи бёрзонд интеллектимё тынг ахуыргонд
адём хонём, фёлё нём нёма ис ёмбарынад, эт-
нокультурё кёй хонём, уыцы традицитё ёмё
удварны  хъёздыгдзинёдтё хъуамё ёххуыс  кёй
кёной, нё адёмы хи фехалын ёмё хи фесафын
нё, фёлё нё этносы ёрдзон ёмё  психоэмоцио-
налон рёзтён. Раст уыди Ральф Эмерсон, уый
загъта: "Наци амарын никёй бон у, уый фылдёр
хатт йё историйён кёрон скёны, йёхи амар-
гёйё". Уый та уымён, ёмё нё сарёхсы царды
ёцёгдзинёдты ивддзинёдтём. 

Демографион къуырцдзёвёнён —
ныхкъуырд

Ацы ран фёзындысты
фёхсбандёттё, рухсдёт-
тёг цырёгътё, стёй спор-
тивон ёмё сывёллётты
хъазён фёзтё. Уымёй
уёлдай, фистёг бёлццё-
тты фёндёгтё дзы аив-
гонд ёрцыдысты.

— Ёппётуёрёсеон кон-
курс "Чысыл горёттё
ёмё историон цёрён бы-
нёттё"-йы кёй фёуёла-
хиз стём, уый фёрцы нын
уыд фёлладуадзён тёлм
банывыл кёныны фадат.
Ёстай милуан сомы кёуыл
бахардз кодтам, уыцы

куыстытё афёдзы дёргъы
ёххёст кодтам. Кёй саив
кодтам, горётёгтён уы-
дзён сё рёстёг уыцы
фёлладуадзён тёлмы ёх-
сызгонёй ёрвитыны фа-
дат, — зёгъы Дигорайы
сёргълёууёг Коцкиты
Эльбрус.
Фиппаинаг: фарон Ди-

гора амынд конкурсы но-
гёй фёуёлахиз. Гранты
фёрцы горётён уыдзён
йё фёзуат ногёй бабино-
ныг кёныны фадат.

РУБАЙТЫ Нелли

Дыгуры районёй

Аивгонд 
фёлладуадзён тёлм

Нё сыхаг республикё-
тимё абаргёйё, мах нёл-
гоймёгтё, рёстёмбис ны-
мадёй, цёрынц 10-15 азы
къаддёр. Куыд Уёрё-
сейы, афтё РЦИ-Аланийы
дёр нё нёлгоймёгты раст
ёмбис пенсийы кармё не
схёццё вёййынц. Уыимё,
Цёцён, Мёхъёл, Дагес-
тан ёмё Кёсёг-Балхъары
цёрджытимё абаргёйё,
нё республикёйы 3-5 хат-
ты фылдёр у, ахсёны,
зёрдё ёмё дадзинты, он-
кологон низтёй рынчын чи
у ёмё мёлы, ахём адёмы
нымёц. 

”

“

Дигорайы центры чи ёрбынёттон, рёхджы уыцы
фёлладуадзён тёлм байгом кёндзысты.

Ацы хабар фехъусын
кодта федералон портал
"Мир квартир". Афёдзмё
дыууёуатон фатеры ар-
гъыл бафтыд 24,3 процен-
ты, ёртёуатон фатеры
аргъыл та — 8,3 проценты.
Риэлторты ныхасмё

гёсгё, Дзёуджыхъёумё
цёуёг туристты нымёц
кёй фёфылдёр, уый цё-
рёнуаты хаццоны аргъыл
фёбёрёг. Фатерты хи-
цёуттё дардёмгъуыдон
хаццоны бёсты равза-
рынц суткёгай хаццон.
Цёрёнуётты хаццоны

аргъыл ёппётёй къад-

дёр бафтыд (стёй ма ас-
ламдёр фёци) Сочийы (—
16,6%, — 10% ёмё —
3,6%) ёмё Махачкалайы
(+7,2%, — 3% ёмё —
15,9%).

"ОсНова"

Нымёцтё

Хаццоны аргъ
Ныртёккё Дзёуджыхъёуы иууатон фатеры хаццоны

рёстёмбис аргъ у 20,4 мин сомы (ома, афёдзмё йыл
бафтыд 32,2 проценты).

Ныр уавёр дзёвгар фёхуыздёр. Поселочы афтек
фёхъёздыгдёр ис, фыццаг ёвёстиат ёххуысён цыдё-
риддёр хъёуы, ёппёт уыдёттё, стёй ма вирусы ных-
мё, рыст фёкъаддёр кёнынён ёмё ёндёр хъёугё
хостё дзы ис. Дохтыры рецептмё гёсгё кёй фёдёт-
тынц, уыдон та райсён ис Мызуры амбулаторийы аф-
течы.
Алагиры районы ёнёкъуылымпыйё кусынц  "Тагъд

ёххуысы" дыууё бригадёйы дёр. Сёрмагонд хёдтул-
гётё ифтонг сты алы хъёугё кусён ёмё дзёбёхгё-
нён фёрёзтёй, сё бон у хохаг хъёутём цыфёнды
рёстёг дёр, суанг хуыздёрхъуаг фёндёгтыл дёр афо-
ныл бахёццё уёвын.
Ахём "Тагъд ёххуысы" бригадётё кусынц Лескены,

Мёцутё ёмё Фыййагдоны дёр, ёхсёвёй-бонёй сё
цёст дарынц хёстёг хъёуты цёрджыты ёнёниздзинад-
мё.

ЦЪЁХИЛТЫ Лидия

Ёнёниздзинад

Уавёр фёхуыздёр
Алагиры районы Буроны поселочы цёрёг ДЗИУАТЫ

Лизё бынёттон афтекмё, йё дохтыр ын цыдёриддёр
хостё бацамыдта, уыдон исынмё куы бацыд, уёд ын дзы
радтой сё фылдёр хай. Хёрзёрёджы та ма сём
Алагирмё абалц кёнын-иу хъуыди. 

Фарон "Сбербанк" зёронд гёххётт, пластик, згъёр-
ты сёстытё ногёй бакусынмё арвыста Уёрёсейы Хус-
сармё ёмё Цёгат Кавказмё. Ацы  хъуыддаджы разёй
ис банчы Стъараполы крайы хайад, йё кусджытё азмё
сёмбырд кодтой макулатурёйы 38 тоннёйы. Сё фёстё
сты Цёцёны Республикё, уыдон Цёгат Кавказы рес-
публикёты банчы хайёдты ‘хсён гёххётт ёмё картон
сёмбырд кодтой 3 тоннёйы.

Уыцы акцимё Мёздё-
джы районы Социалон
лёггёдты комплексон
центры кусджытё сёхи
биноныгёй бацёттё код-
той — лёвёрттё уёрстой
Митын Дада ёмё Митё.
Ног азы бёрёгбоны сёй-
раг хъайтартё сывёллёт-
тимё акафыдысты, аза-
рыдысты, байхъуыстой,

чысыл мёздёггёгтё ём-
дзёвгётё куыд дзурынц,
уымё. Сывёллёттё ра-
зыйё баззадысты ёмё
йё сё зёрдыл, ёнё-
мёнг, бадардзысты.

"Районы Культурёйы
галуанимё иумё сарёз-
там наз бёлас Митын Да-
даимё, куыд агъуысты ми-
дёг, афтё ёддейы дёр.

Мёздёджы ёппёт хъёу-
ты дёр лёвёрттё радтам
наз бёласы раз. Сывёл-
лёттё сыл тынг бацин
кодтой. Арфё кёнём нё
республикёйы цёрджы-
тён Ног азы фёдыл. Уё
сёрмё арв сыгъдёг уёд,
амондджын ут",  —  ра-
дзырдта Мёздёджы ра-
йоны Социалон лёггёдты
комплексон центры
хайады сёргълёууёг
Людмила Шабельнико-
ва.

ГАПБАТЫ Алетё

Бирёсывёллонджын ёмё 
фёкёсинаг бинонтён — циндзинад

Мёздёджы районы цёрджытёй социалон лёггёдтё
чи исы, уыцы бинонтён байуёрстой ёртё мин лёвары
республикёйы Сёргълёууёджы номёй. Афтё ма лё-
вёрттё радтой бирёсывёллонджын ёмё фёкёсинаг би-
нонты сывёллёттён.

Куыд рабёрёг, афтёмёй,
Шамил фыццаг хатт куы ёрба-
цыд ацы къордмё разамонё-
гёй ахуыры рёстёг, уёдёй
нырмё рацыд 50 азёй фыл-
дёр, фёлё сё мысинёгтён
абон дёр нёй кёрон. Ныр ацы
рауагъдонтё дёр сё кары ба-
цыдысты. Алчи дёр сё царды
ссардта раст фёндаг. Уыдон
дёр абон сты ахуыргёнджытё
ёмё зондамонджытё, ёмё
Ахуыргёнёг ёмё зондамонё-
джы азыл ёмбёлдысты хорз
ёнтыстдзинёдтимё. Кёд се
'ппёт ахуыргёнёджы куыст нё
кёнынц абон, уёддёр уый сё
бындурон дёсныйад у, ёмё сё
куысты хёрзхъёддзинад уый
руаджы бафтыд сё къухы.
Куыд сбёрёг кодтон, афтё-

мёй ацы къордёй иуёй-иутё
сты университеты цёттёгёнён
хайады фыццаг рауагъдонтё:
Тотиты Зарё, Мысыкаты Белё,
Мамиаты Изетё, Дзебысаты
Зарё ёмё Сырхауты Аллё.
Цёттёгёнён хайады фёлва-
рёнтё куы радтой, уёд баиу
сты, боны хайады фыццёгём
курсмё чи ёрбацыд, уыцы чыз-
джытё ёмё лёппутимё ёмё
сё рауад диссаджы ёмуд, ён-
гом къорд. Дзёнёты бадинаг,
разамынд сын чи лёвёрдта
фыццёгём курсёй фёстёмё,
Джыккайты Шамил, уый-иу аф-
тё загъта: "Диссаг у, ацы къор-
ды цы чыджытё ёмё лёппутё

ис, уыдон цыма ёвзаргё ракод-
той, афтё хёрзёгъдау ёмё
хёлар сты".
Уыцы хёлардзинад суанг

абоны онг нё хёлы. Мёнё
куыд зёгъы къорды тыххёй
РЦИ-Аланийы Сёргълёууёджы
ёмё Хицауады администра-
цийы сёйраг консультант Би-
гъуылаты Людмилё: "Мах
ацы къордёй дёлдёр ахуыр
кодтам, фёлё сын сё хёрз-
хъёддзинадён махёй растдёр
ёвдисён ничи уыд. Бёрёг
дардтой ёнёхъён факультеты
студентты 'хсён сё ахуыры ён-
тыстдзинёдтёй, сё хёлардзи-
над ёмё сё уёздандзина-
дёй". Уёдё сё факультеты
ирон хайады хистёр фёлтёры
ахуыргёнджытё дёр ёдзух-
дёр дёнцёгён хастой.
Ёрмёст ахуырмё нё

уыдысты зёрдёргъёвд, фёлё
куыстмё дёр ёнёзивёг. Мё-
нё куыд зёгъы уый тыххёй
къорды уёды старостё Мысы-
каты Белё: "Нё къорд ахуыры
мидёг раззагдёрыл нымад кёй
уыд, уымё гёсгё нын бахёс
кодтой, 70-ём азты универси-
теты ног уёладзыгон корпус
куы арёзтой, уёд уым арёзта-
дон бригадён феххуыс кёнын.
Мах нё дыстё бафистёг код-
там ёмё зёрдиагёй бавнёлд-
там ёххуыс кёнынмё. Фёлё
уыд сессийы рёстёг, ёмё,
кёй зёгъын ёй хъёуы, нё

зёрдё тынг ёхсайдта ахуыр-
мё. Кусгёйё нын улёфыны
рёстёг уыд сахат, ёмё-иу уёд
нёхи цёттё кодтам фёлва-
рёнтём. Афтёмёй-иу нё сес-
си дёр ёхгёд ёрцыд "хорз"
ёмё "иттёг хорз" бёрёггё-
нёнтыл".
Ёппёт уыдёттён абон цё-

виттон сты къордён сё куысты
бёрёггёнёнтё, царды сё
къухы цы бафтыд, уыдон:
Цёллагты Зариффё у пе-

дагогон наукёты доктор, кусы
Уёрёсейы Зонадон академийы.
Йё зонадон куыстыты нымац у
350-йё фылдёр. Уыдонёй 12
сты монографитё;
Мамиаты Изетё у Абайты

Васойы номыл Гуманитарон
ёмё социалон иртасёнты ин-
ституты зонадон кусёг, филоло-
гон наукёты кандидат, хорзёх-
джын ёрцыд республикёйы
Сёргълёууёджы Кады грамо-
тёйё;
Мысыкаты Белё — педагогон

наукёты кандидат;

Ёхполётты Аллё — Мидхъ-
уыддёгты министрады пресс-
службёйы раздёры разамо-
нёг, ныртёккё — РЦИ-Аланийы
Хицауады Сёрдары ёххуысгё-
нёг, булкъон, УФ-йы Журна-
листты цёдисы уёнг; 
Хацырты Еленё — Цёгат

Ирыстоны Журналистты цёди-
сы сёрдары хёдивёг, нё рес-

публикёйы культурёйы сгуыхт
кусёг; 
Цогойты Тамарё — Цёгат

Ирыстоны ахуырады сгуыхт ку-
сёг; 
Дзабайты Аллё — Цёгат

Ирыстоны ахуырады сгуыхт ку-
сёг, Уёрёсейы иумёйаг ахуы-
рады кадджын кусёг; 

Кучиты Илитё — Уёрёсейы
иумёйаг ахуырады кадджын ку-
сёг; 
Цёлыккаты Терезё, ис ём

Уёрёсейы ахуырады "Хистёр
ахуыргёнёг"-ы ёвдисёндар; 
Аркъауты Джульеттё —

Цёгат Ирыстоны культурёйы
сгуыхт кусёг; 
Мурасты-Дзугаты Риммё

— УФ-йы Журналистты цёдисы
уёнг, Цёгат Ирыстоны культу-
рёйы сгуыхт кусёг, Ёмбалты
Цоцкойы номыл премийы лау-
реат, Абайты Васойы номыл
республикон конкурсы лауреат,
журнал "Мах дуг"-ы дунеон пре-
мийы лауреат, сарёзта чингуы-
тё: "Мё удлёууён — Рёстдзи-
над", "Зёрдёйы уидёгты поэ-
зи", "Удварны стъёлфёнтё"
дыууё чиныгёй, "Цоцкойы хё-
лёрттё"; 
Черчесты Хъасболат — Цё-

гат Ирыстоны культурёйы
сгуыхт кусёг; УФ-йы Журна-
листты цёдисы уёнг; Уёрё-
сейы Журналистты цёдисы
ёмё Ёмбалты Цоцкойы преми-
ты лауреат; "Мёлётёй тых-
джындёр" (2003), "Хурамонд"-
ы (2006) чингуыты автор; 
Бабочиты Руслан — Цёгат

Ирыстоны адёмон поэт, Уёрё-
сейы Фысджыты цёдисы уёнг,
"Нарты фёткъуы"-йы премийы
лауреат, Цёгат Ирыстоны куль-
турёйы сгуыхт кусёг; чингуы-
тё: "Цыколайаг изёртё"
(2003), "Къуырцдзёвён"
(2012); 
Цуциты Ритё — Уёрёсейы

иумёйаг ахуырады кадджын ку-
сёг; 
Сырхауты Аллё — Буроны

скъолайы раздёры директор; 
Тотиты Зарё — Алагиры

ахуырадон управленийы раздё-
ры бёрнон кусёг. 
Ахуырады ветерантё сты:

Дзебысаты Зарё, Джыккай-
ты Инессё, Будтуты Фати-
мё, Хуырымты Зёринё, Ко-
дзырты Оля, Гуыриаты Свет-
ланё, Солтанты Ларисё.
Кёд сё кары бацыдысты ацы

рауагъдонтё, уёддёр абон
дёр лёггад кёнынц кёстёр-
тён, Ирыстонён. Сё иузёрди-
он куыстён та сын аргъгёнёг у
нё хицауад. 
Къордёй бирётё хорзёх-

гонд ёрцыдысты се 'нувыд
фёллойы тыххёй: Черчесты
Хъасболат — майдан "Ирыстоны
намысён"; Ёхполётты Аллё —

майдан "Ирыстоны намысён";
Цёллагты Зариффё — Ян Амос
Коменскийы номыл майданхёс-
сёг; Цёлыккаты Терезё —
"Фёллойадон намысён"-ы
майданы 3-аг къёпхён; Мысы-
каты Белё — Цёгат ёмё Хус-
сар Ирыстоны Сёргълёуджыты
Кады гёххёттытё, Цёгат
Ирыстоны ахуырады Кады гёх-
хётт, "Фёллойы ветеран"; Ха-
цырты Еленё — Уёрёсейы
Журналистты цёдисы уёлдёр
нысан; Мамиаты Изетё — Ар-
фёйы фыстёг; Дзабайты Аллё
— Цёгат Ирыстоны Сёргълёу-
уёджы Кады гёххётт, Уёрё-
сейы ахуырады кадджын кусёг;
Цёлыккаты Терезё — Ирон фе-
дераци, Ирон ёвзаджы ком-
плекс "Ё-Тест"-ы сыгъзёрин
риуылдаргё нысан, ис ём 3-аг
къёпхёны "Фёллойадон на-
мыс"-ы майдан; Мурасты-Дзу-
гаты Риммё — Уёрёсейы
профцёдисты 100 азы юби-
лейон майдан, Цуциты Ритё —
Ирон федераци, Ирон ёвзаджы
комплекс "Ё-Тест"-ы сыгъзё-
рин риуылдаргё нысанёй хор-
зёхджын. У фёллойы ветеран.
Нё къордёй йе ‘цёг дунемё

чи ацыд, уыдоны куы нё ёр-
хъуыды кёнём, уёд раст нё
уыдзён. Нё цины дёр, нё
хъыджы дёр зёрдёрухс ёмё
сёрыстырёй фёзёгъём Хё-
ныкъаты Ростислав ёмё Слан-
ты Фиолетёйы нёмттё. Нё
зёрдыл ёрбалёууынц сё цард
ёмё ахуыры азтимё баст цау-
тё.
Даргъ ёмё рёсугъд фёнда-

гыл цёуынц ацы къорды рауагъ-
донтё, Джыккайты Шамилы
фёдонтё. Нё зёрдё сын зё-
гъы ноджы ма бирё азты цё-
рёнбонтё ёмё, кёрёдзиуыл
афтё ёнувыд куыд уой, ахём
амонд. Ноджы фылдёр ёнтыст-
дзинёдтё уын Хуыцауы цёст
бауарзёд, ёрмёст — фидар
ёнёниздзинадимё!

ГАСАНТЫ Валери

Ахуыргёнёг, куыд кадджын у дё ном!

Дзёуджыхъёуы Центрон библиотекёйы 1-ём филиалы
уыд Къостайы фёдон, Ирыстоны адёмон поэт, филологон
наукёты кандидат, Цёгат Ирыстоны паддзахадон универ-
ситеты профессор ёмё кёстёр фёлтёры куырыхон зонд-
амонёг, ирон филологийы факультеты декан Джыккайты
Шамилён мысён изёр. Сарёзтой йё Цёгат Ирыстоны
паддзахадон университеты ирон филологийы факультеты
1976 азы рауагъдонтё. Уыдон сё хёсыл банымадтой, 2023
аз Ахуыргёнёг ёмё зондамонёджы аз кёй уыд, уымё
гёсгё ёрхъуыды кёнын нё рухстауёг Джыккайты Шами-
лы рухс ном. Дисы ёфтыдта, чи йё сарёзта, уыцы ёмкур-
сонтё куыд архайдтой дзырдаивады хуыздёр ёмё нуар-
джындёр дзырдбёстытё ссарыныл, цёмёй Шамилы рухс
фёлгонц ирддёрёй слёууа цёстыты раз, уый тыххёй.

Сё сомбоны бёллиц...

Лыггёнинаг фарстаты цыфёнды
мырмё дёр куы февналай, уёддёр
уайтагъд сбёрёг вёййы иу вазыг-
джын миниуёг: нёдёр телеуыны-
над, нёдёр компьютер, нёдёр ин-
тернет, нёдёр скъола, нёдёр уынг,
нёдёр мёгуырдзинад сёхёдёг
сёхимидёг нё марынц чиныгмё
цымыдис, кёсынмё тырнынад. Чи-
ныг ёвзонг адёмён ёнёуынон чи
кёны, уыцы фёзынд радиацийё
уёлдай нёу. Ацу ёмё йё сбёрёг
кён! Сабиты кёсынады хъомысыл
чи тыхсы, уыдоны хъёуы ёмзонд,
ёмзёрдё, ёмуёхск уёвын. Уёвы-
нады чиныджы куыд загъдёуы, уы-
мё гёсгё, адёймаг хорз ёмё фыд
бамбарыны зондыл куы ныллёууы,
уёд йё размё уымёй фёлварён-
дёр фёндаг зын ссарён у. Иу фыс-
сёг мын афтё загъта: тёрсын,
интернеты фысджытё кёсджы-
тёй куы фёфылдёр уой, уы-
мёй. Йё ныхёстём ма йын ёз
дёр бафтыдтон: тагъд сё уё къух-
тыл хёссын райдайдзыстут. Нё цу-
ры иу ёнёзонгё лёг дёр нём йё
ныхас ёрбаппёрста: "Ёрцёудзён
ахём рёстёг дёр, фысджытё,
ёмё сын уёхёдёг ёхца фид-
дзыстут, цёмёй уын уё чингуытё
бакёсой, уый тыххёй".
Стыр хъыгагён, абон дунейы

культурё лёгрёгъёуттыл ёнцой
кёны. Уыдонимё та ёнцон архайён
у нё тёрхоны лёгтён, уымён ёмё
ёнцон сайён сты кёрдзын ёмё хи-
ирхёфсёнтёй. Уымён ёмё чиныг-
кёсынад — уый у ёцёг сёрибар.
Зёххы къори ёндёр рётты кёй
агуры, ахём бёллиццаг сёрибар.
Чиныгкёсынад ма у иунёгдзинад
агурыны фёндаг. Иунёгдзинады уа-
вёры адёймагён сырёзы йё
химбарынад, йё удгоймагады рай-
диан. Ныййарджыты нал ёвдёлы сё
сабитём. Ёмё уыдон дёр, цы сё
фёнды, уый кёнынц. Уыйадыл
кёстёрты ахуырмё нал ёвдёлы,
сё сёры мёгъзты эсэмэскёты уёл-

дай ницы ис. Дзёгъёл дзёнгёр-
джытё телефонёй, блогтё, чаттё,
къамёй хъазын ёмё соцхызты хё-
тынад. 
Уёдё цёмёй бафёллайынц нё

сабитё? Хистёртё — кёстёртимё
сё ахастдзинёдтё аразын нё зо-
нынц. Интернет ёмё сайты баст-
дзинад нё сабиты зёрдёты рай-
хъал кодта иунёгёй баззайыны тас.
Ёрыгон адём сё телефонты фынёй
кёныны размё дёр нё хуыссын
кёнынц. Ёдзухдёр цёмёдёр ён-
хъёлмё кёсынц. Раздёр-иу нё
бёстёйы афтё ёнхъёлмё кастыс-
ты фыстёджытём. Ахуырдзау фё-
сивёд фаг кёй нё кёсынц, уымё
гёсгё сё миддуне къуындёг у,
растдёр зёгъгёйё та — виртуалон.
Ёппётёй ёвзёрдёр та уый у, ёмё
фёлтёрты ‘хсён бастдзинад кёй
фехёлд. Раздёр уыдон хъомыл код-
той мадёлон, фыдыбёстон ёмё
дунеон литературёйы классикон
уацмыстыл ёмё уёд сабитён уы-
дис, цёуыл ныхас кёной, уый.
Иухуызон цымыдисы иудзинад се

'хсён кёй нал ис, уый цёлхдуртё
слёууын кодта фёлтёрты ‘хсён.
Ахём ёдзёллаг уавёр ма гуырын
кёны иу тёссаг уавёр: мыггагон
бастдзинад фехалыны тас. Ёнё уы-
мёй та историон хъуыдёгён дёр
фёстёмё раздахён нёй. "Цардёй
алцыдёр исыны" лозунджы цыбё-
лён стыр зонд нё хъёуы. Чиныг кё-
сын хиирхёфсён нёу, фёлё хи-
мбарынады суадон. Бинонты би-
блиотекётё фёстёмё сног кёнын
хъёуы. Фёстёмё йё бынаты сё-
вёрын хъёуы фысджыты бастдзи-
над рёвдауёндёттимё, скъолати-
мё, уёлдёр ахуырадон уагдётти-
мё. Ацы хъуыддаджы, кёй зёгъын
ёй хъёуы, ёнё паддзахады ёххуы-
сёй тынг зын сёххёст кёнын уыд-
зён. Бамбарын афон у: чиныг кё-
сынён баивён ницёмёй ис. Чи-
ныг дё къухмё куы нё райсай ёмё
йё дёхёдёг куы нё бакёсай, уёд

ын ёцёг аргъ ницы хуызы скёндзы-
нё.
Цёмёй уыцы лыггёнинаг фарст

нё бон сёххёст кёнын бауа, уый
тыххёй библиотекёйы кусджытё
хъуамё уой алырдыгёй дёр размё-
цыд ёмё ма ноджыдёр психологтё
дёр. Чиныгдоны кусёг хъуамё ёх-
хёстёй цёттё уа кёсджыты
фарстытён дзуапп радтынмё. Гъе
уымё гёсгё, библиотекёйы
хъуамё ёнёрлёугё кусой "чингуы-
ты клубтё" ёмё кёсджыты цымы-
дис сысын ма уадзой. Хъуыддаг уый
мидёг ис, ёмё адёймаг кёсгё куы
нё кёна, уёд йё сёрымагъз рёз-
гё нё кёны. Ахъуыды ма кёнём,
Библи дёр, Хъуыран дёр, талмудтё
дёр чингуытё кёй сты, ууыл. Саби
чиныг кёсыны фыццаг ёууёлтё
райсы, йё мады хъёбысы авдёны
зарджытё ёмё адёмон аргъёут-
тём куы фехъусы, уёдёй фёстё-

мё. Ахуыргёндтё куыд сбёрёг
кодтой, афтёмёй рёзгё уд фыццаг
фондз азы уыдонмё куы байхъусы,
уёд бирё размёцыддёр рауайы.
Интернеты соцхызтё кёрёдзи-

уыл бабастой бёстётё ёмё конти-
ненттё, ёмё уый фёрцы зёххы
къорийы информацион уылёнты сё
быны фёкодтой. Хабёрттё хёссын
хорз у, фёлё нын йемё бирё ёп-
пёрццёг ёууёлтё дёр. Сабитё
ёмё ёнахъомты удыхъёд бахауы
смартфонты электронон хъёзтыты
уацары. Афтёмёй та ёнё чиныг
кёсынёй хъуыдыкёнынад нё рёзы.
Ёмё хъуыддаг, чингуыты тираж
дёлёмё кёй хауы, ёрмёст
уым нёй. Фёлё, кёсыны куль-
турё сёфт кёй цёуы, уым. Уым
та, хёйрёгау, бады реалон ёртхъи-
рён уавёр нё ирондзинад ёмё на-
цион ёдасдзинадён. Уымён ёмё
адёймаджы хёрзаудён рёзтыл чи-
ныг кёсын ёмё фыссыны хуызён
ницы ёндавы. Ёнё уыцы ёууёлтёй

удгоймаджы бон нёу йё размё ног
вазыгджын хёстё ёвёрын. Ёмё
уымён бауромён нёй — нёдёр
абон, нёдёр фидёны. Алы сывёл-
лоны хъомыл ёмё ахуыр кёнын
дёр баст у уыимё, — фидёны зонд-
джын фёлтёры хъомыл кёнынимё.
Ивгъуыд ёнусы ёнёсёрфат кё-

роны нё адём бахъахъхъёдтой
ирон чиныджы хъуыддаг, абон цё-
рём пандемийы уавёры, ууыл
хардзгонд ёрцыд тынг бирё исбон.
Уыдонёй саразён уыдис бирё хорз
фёндтё, уыимё, чиныгуадзыны
хъуыддаджы дёр. Цы 'рцыд, уымён
фёстёмё раздахён нёй, уымё
гёсгё кёсын хъёуы размё, сом-
бонмё. Уым та нём ёнхъёлмё кё-
сы бирё куыст: хъомылад, ахуырад,
зонад, рухсад, чиныгуадзынад ёмё
ёндёр ахём къабёзтё. Нё национ
культурёйён хъёуы фидар матери-
алон бындур. Ёмё ам ёнё пад-

дзахады ёххуысёй нё къухы бирё
нё бафтдзён. Чиныгыл цы НДС
ёвёрд ис, уый Европёйы 5
процентёй уёлдёр нёу, иуёй-иу
бёстёты та бынтондёр ивд ёрцыд.
Мах бёстёйы та 10 проценты, уыи-
мё, арёх ранёй-рётты ахизы 20
проценты сёрты. Ахём уавёры тых-
хёй иттёг хорз фёндон бахаста
Уёрёсейы Чингуыты цёдисы прези-
дент Сергей Степашин: "Ацы чин-
гуыты хъалон нё бёстёйы дёр
ивд куы 'рцёуа, уёд уый нё
бёстёйы бюджетыл зынгё дёр
нё фёкёндзён". Уёдё ма цёмё
ёнхъёлмё кёсы нё бёстё ёмё
не 'хсёнад? Ёвёстиатёй сабиты
ёмё ёнахъомты ёмё чиныг кёсы-
ны арёхстдзинады рёзты паддза-
хадон программё хъёуы райсын.
Цыфёнды ахуыргёнёджы дёр

абон куы бафёрсат, йё куысты ми-
дёг ёй тынгдёр цы хъыгдары,
зёгъгё, уёд уын ёвёстиатёй рат-
дзён ахём дзуапп: ахуырдзаутё

чингуытё чысыл кёсынц. Уёззау
ныхёстё сты, фёлё рёстдзинадёй
никуыдём алидздзынё. Цы уавёр
сёвзёрд, уымён ис цалдёр аххоса-
джы. Фыццаг. Ахуырадон процес-
сёй иппёрд кёй сты, уый сё тынг
хъыгдары сёхиуыл кусынмё. Уый-
адыл ахуыргёнджытё бахауынц
уёззау уавёры: иуырдыгёй сё
алыхуызон гёххёттытё фыссыны
бын фёкодтой, иннёрдыгёй та сын
скъоладзаутимё кусынмё рёстёг
нал фаг кёны. Ахуырдзаутё уый ха-
тынц ёмё ёбёрнон цёстёнгасёй
кёсынц сё хёдзармё куыстытё
ёххёст кёнынмё. Дыккаг. Ахуыр-
гёнджыты хъуыдымё гёсгё, ас-
тёуккаг скъолаты программётё
ёгёр айдзаг сты алыхуызон хёс-
тёй, ёмё сыл тынг зын аххёссён
ис. Уыйадыл сын рёстёг нал вёййы
урокты бадынён, зонындзинёдтё
бёрёг кёнын ёмё цёстдарынён,
сёхи куыд дарынц, уымё. Ёртык-
каг. Йё къуылымпыдзинёдты хай
ахуырадон процессмё баппёрста
коронавирус дёр. Ахуыргёнджытё
ёмё ахуырдзаутё маскёты хуылфы
тыхулёфт кёнынц ёмё ма сё ахуы-
ры мёт ис. Уёдё дёрддзёфмё
ахуырад дёр цас пайда у, уый
махёй алчидёр зоны. Стёй скайп-
мё гёсгё ахуырад дёр сё иуыл
хёрзтёй нёу. Стёй ма иу бинонты
мидёг цалдёр скъоладзауы куы уа,
уёд уым цёй ахуырадыл дзурён ис. 
Цавёр хатдзёг скёнён ис ацы

ёртё аххосаджы фёстиуджытёй?
Фыццаджы-фыццаг, нё размё
слёууы зонындзинёдтё бёрёг кё-
ныны ёгъдау. Иннёрдыгёй та
ахуыргёнджыты куысты арёнтё
куыд уёрёхдёр кёнынц, афтё сё
мызды бёрц нё рёзы. Уый фёдыл
сём ёвзёры бирё фарстытё, фё-
лё сын дзуапдёттёг нёй. Скъолайы
мидёг нёй ныййарджытимё ём-
бёрст куысты уагёвёрд дёр. Уы-
дон се 'ппёт ахуыргёнджытё не
сты ёмё сём уымё гёсгё нёй,
ахуырад ёмё хъомылады фарстаты
мидёг цы фёлтёрддзинад хъёуы,
уый. Уыимё, ныййарджытё иухуы-
зон не сты сё иумёйаг рёзт ёмё
зонындзинёдтём гёсгё. Уый та
ахуыргёнджыты размё ёвёры ва-
зыгджын хёс: ныййарджыты ёмвё-
зад сбёрёг кёнын ёмё сын уымё
гёсгё дёттын хъёуы сёрмагонд
амынддзинёдтё. Цёмёй сё хъо-
мыладон хёс хуыздёр ёмбарой,
уый тыххёй. Ахуыргёнёг ёмё ный-
йарёг хъуамё уой цёдисонтё хъо-
мылад ёмё ахуырады къабазы.
Хъыгагён, уый алы хатт афтё нё
рауайы, уымё гёсгё "ахуыргёнёг
— ныййарёг"-ы ахастдзинёдты ми-
дёг быцёудзинадён хъуамё бынат
ма уа.

ХОЗИТЫ Барис

Сагъёс хъомыладыл

Фёстаг рёстёг мын иу фарст ёнцой нё дётты: "Сабитё чысыл цё-
мён кёсынц ёмё сё куыд сразёнгард кёнён ис сё хъуыды аивын-
мё?" Хистёртём афтё кёсы, ёмё абоны кёстёртё чиныг кёсыныл
иузёрдион не сты, уымён ёмё электронон хызтыл ёгёр фёцалх сты.
Уый афтё у, фёлё нё бон интернет кёнё соцхызтё аивын у? Нёу!
Уёдё сё Марсмё арвитын дёр нё бон нёу. Уымё гёсгё семё хъёуы
кусын, кусын ёмё-ма иу хатт кусын. Ёз иу ёмё дыууё кёстёры чи-
ныг кёсгё нё федтон. Куыд ёрцыдысты уыдон уыцы зондахастмё?
Сёхи ёгъдауёй ёви хистёрты, ныййарджыты, ахуыргёнджыты зон-
дёй? Ёнёмёнгёй, уыдонёй алкёцыйы фёрцы дёр. Уёдё дзы бирё-
тё фыссынц ёмдзёвгётё, архайынц уацмыстё хуыздёр бакёсыны
конкурсты, сёхи фёлварынц зарын ёмё кафыны аивады дёр. Бирё-
тимё дзы тынг цымыдис вёййы ныхас кёнын. Афтёмёй, нё къухы бын
ис дыууё нывы: иуырдыгёй, чиныгыл иузёрдиондзинад, иннёрдыгёй
та — куыдфёндыйы цёстёнгас! Ацы царды кёстёртё хъуамё сё зёр-
дыл дарой хистёрты фёдзёхст: ЁХСЁНАДЫ МИДЁГ ЁРДЁГ ЁН-
КЪАРЁНТИМЁ ЦЁРЁН НЁЙ. Ёнё литературон уацмыстёй та уы-
донён уёвён нёй. Ёмё уёдё куыд кёнём ахём уавёры?

ЁЁххссёённааддыы ммииддёёгг ёёррддёёгг 
ёённккъъааррёённттииммёё ццёёррёённ ннёёйй

Ирыстойнаг продюсертё — Бадзиты
Таймураз, Артур ёмё Цёллаты Дави-
ды киноныв "Холоп-2"-мё ёрхаудта
стыр уёлахиз. Уый у "Холоп"-ы дык-
каг хай, ёмё йём ныридёгён чи ба-
каст, уыцы адёмы нымёцмё гёсгё
абон ахсы раззаг бынат Уёрёсейы ки-
нонывты 'хсён, бакуыста уал 2,5 мил-
лиард сомы. Уый тыххёй фехъусын
кодта "Уёрёсейаг газет".

“15-ём регион"-ы уацхёссёгён
Дзёуджыхъёуы цёрёг Хъулаты Лю-

бовь куыд радзырдта, афтёмёй кино-
нывмё стыр ёхсызгонёй бакастысты
йе 'мбал сылгоймагимё. Сё хъуыдымё
гёсгё, киноныв "Холоп-2" у фыццаг
хайё ноджы цымыдисагдёр ёмё
хъёлдзёгдёр, худгё дёр фёкёндзы-
нё ёмё дзы зонд дёр райсдзынё.

"Холоп-2"-йы сёйраг архайёг —
хъал, буцхаст чызг Катя (ахъазыди йё
артисткё Аглая Тарасова) йёхи хорз
нё дардта, бафхёрдзысты йё, уымёй
нё тарсти, ныфс ёй уыди йё мадёй,
уымён ёмё уыди стыр хицау. Ёмё
уёд чызг, кинонывы сюжетмё гёсгё,
февзёрд ёндёр дуджы, ёндёр
бёстёйы ёмё бар-ёнёбары ёнахуыр,
зын куыстыты бахаудта.
Киноныв "Холоп-2"-мё бакасти 11

милуан адёймаджы Уёрёсейы киноте-
атрты. Йё фыццаг хайы продюсер дёр
уыд Бадзиты Таймураз.

КОЦТЫ Альбинё

Аивад

Ахудынён 
дёр ёмё 
зондён дёр

хицён адёймёгтё, куыстуёттё, кооперативтё,

алыхуызон фирмётё, кинотеатртё, клубтё ёмё са-
лонтёй асламдёр ёргътёй исы алыхуызон хъусынгё-
нинёгтё — бёрёгбёттё, куывдтё, чындзёхсёвтё
ёмё райгуырён бонты фёдыл арфётё, тёфёр-
фёстё, мысён бонты ёрмёджытё, рекламё, уыимё
— газеты радон, науёд та хёстёгдёр номыртём.
КУСГЁ БОНТЁ — къуырисёр, дыццёг, ёртыццёг,

цыппёрём, майрёмбон (9 сахатёй 18 сахатмё).

Цымыдисаг у Хуымёллё-
джы Дзудтёгаты Хъазыбе-
джы номхёссёг адёмон те-
атры истори, уымён ёмё у
ацы театрты ‘хсён сё зё-
ронддёр. Фёзынд 1953
азы, куыд драмон къорд.
Уыцы иу рёстёг Мёздёг
ёмё Олгинскёйы дёр
куыстой драмон къордтё.
1963 азмё  дзы сырёзыд
театр, радтой йын "адё-
мон"-ы ном. Уёдёй абон-
мё Хуымёллёгёй рацёу-
гё зындгонд адём, уыдони-
мё, Ирыстоны фыццаг пре-

зидент  Галазты Ёхсарбег,
Кёсёбиты Митя, Безаты
Олег ёмё иннётё, се ппёт
дёр уыдысты адёмон теа-
тры архайджытё.  
Абон Ирон театры раззаг-

дёр актертёй иу —  Сугъа-
ты  Хъазыбегён дёр йё
фыццаг сфёлдыстадон
фёлварёнтё ацыдысты
адёмон театры сценёйыл
йё райгуырён хъёуы.
Театры сфёлдыстадон

цард кёддёриддёр уыд
абухгё. Бантыст ын бирё
героикон пьесётё сёвё-
рын, уымён ёмё йемё
куыстой хуыздёр театралон
режиссертё —  Цёлыккаты
Мёирбег (РСФСР-ы сгуыхт
артист), Гайты Михал, Га-
лазты Земфирё, Махъоты
Арсен. Ёвёрдтой, дзыллон
спектаклтё кёй хонынц,
ахёмтё: "Усгуртё", "Бё-
тёйы фырттё", "Бега",
"Ёфхёрдты Хёсанё",
"Хазби".

"Ахём спектаклтё
ёвёрдтой, ёмё-иу дзы
дыууиссёдз адёймагмё
ёввахсёй архайдтой. Иу-
уылдёр хъёуы цёрджытё,
уымён ёмё раздёр хуыз-
дёр цыдысты ёмё ар-
хайдтой театры, — зёгъы
режиссер Айларты Асёх-
мёт. — Нё коллектив у тынг
хорз. Кёрёдзи ёмбарём.
Ис нём хистёр актер
Хъуылаты Аким, ёрёджы
сбёрёг кодта йё 70 азы
юбилей. Ацы аз ын радтой

РЦИ-Аланийы культурёйы
сгуыхт кусёджы ном. Актер-
тё Уалыты Таймураз,
Елойты Руслан, Дулаты
Альбинё, Ёлбегаты Ка-
ринё. Семё у ёнцон ку-
сён. Клубы директор Цё-
болты Заремё дёр нём
йё хъус тынг дары. Уёлдай
бузныг нё коллективы но-
мёй зёгъын колхозы сёр-
дар Кёсёбиты Барисён.
Мёнё ныр цы клубы кусём,
уый хёссы йё фыд, зынд-
гонд  зарёггёнёг Кёсёби-
ты Митяйы ном. Барисмё

куы нё бадзурём, уёддёр
ёрбацёуы ёмё бафёрсы,
цы уё хъёуы, цёмёй тых-
сут, зёгъгё.  Мёнё сце-
нёйыл цы фёлыст уынут,
иууылдёр сты Барисы къу-
хёй рацёугё, афтё нём
йё арм дары", — дзуры
Асёхмёт.
Закъонмё гёсгё, театр

цёмёй бахъахъхъёна
"адёмон"-ы ном, уый тых-
хёй хъуамё ёртё азы иу
хатт спектакл цёттё кёна.
Хуымёллёджы адёмон те-
атр та  премьерётё ёвди-
сы алы аз дёр. Ёмё та ныр
дёр фёхуыдтой театрдзау-
ты сё ног спектакл "Фёз-
зыгон дидинджытём". 
Драматург Айларты

Асёхмёты  пьесётё
ёвёрд цёуынц Ирон акаде-
мион театры. Уёдё,  йёхё-
дёг разамынд цы къордён
дётты, уымён нё бавгъау
кодта йё пьесёты хуыздёр.
Равдыста дзы нырыккон
рёстёджы тёссаг тёваг —
адёймаджы иунёгдзинад.
Дыууё ацёргё  адёйма-
джы ‘хсён, сё ёнёнхъё-
лёджы базонгёдзинадёй
куыд райгуырд хъёрмуд
ахастдзинёдтё кёстёрты
ёххуысёй. Пьесёйы сюжет
фыст у царды ёцёгдзинады
бындурыл, алы адёймаг
дёр йё иунёгдзинадёй
куыд бафёллайы ёмё би-
нонтё саразынмё куыд
фёбёллы, уый тыххёй.
Сёйраг ролы ахъазыд

Хъуылаты Аким ёмё нын

радзырдта,  куыд ыл куыста,
уый тыххёй: "Алы ног пре-
мьерё дёр цавёрдёр ён-
къарёнтё ёвзёрын кёны
адёймагмё. Спектакл дё
зёрдёмё куы райсай, уёд
ыл у ёнцон кусён ёмё, ар-
хайды куы бацёуын, уёд
ёй мё цёстытыл  ауайын
кёнын. Фёлё мард никуы
уыдтён, никуы ахъазыдтён
ахём фёлгонц (худы). Ёмё
Асёхмётён цалдёр хатты
загътон, ёндёр исты ма
мын радт, фёлё мын уый
мё зёрдёйы ныфс бауагъ-
та, скёндзынё йё, зёгъгё.
Ёмё уёд ёз дёр бав-
нёлдтон!"
Куыд зёрдёмёдзёугё

рауад Акимы сценикон
фёлгонц, растдёр та — акт-
рисё Дулаты Альбинёимё
сё актеры дуэт, ууыл дзу-
рёг у театрдзауты тыхджын
къухёмдзёгъд спектаклы
рёстёг.
Нё ныхасы рёстёг Аким

ёрымысыд раздёры азты
архайджыты ёмё сё иу-
мёйаг куыст.

"Дзгойты Сергей, Куы-
дзиаты Коля, Ёгкацаты Зе-

лим, Батрадз ёмё Аслён-
бег, уёдё Кёсёбиты Митя
ёмё Беруаты Ирбег — уы-
доны хуызён актертё мах
никуыуал ссардзыстём.
1963 азы куы ‘рбацыдтён
адёмон театрмё, уёд
ёвёрдтой Бегайы  спек-
такл.
Уымёй зындёр спектакл

нём нё уыд, ёмё дзы
мёнмё ёрхаудта бёрнон
сурёт. Иу хатт мын ёцёг
дур мё хъуырыл бакодтой
ёмё мын мё къухтё фё-
стёмё бабастой, афтёмёй
мё былёй асхуыстой. Ёз
хъуамё мё къухтё суёгъд
кодтаин ёмё къулмё мёхи
фёцарёзтаин. Абон хъуа-
мё нё фёсивёды ахём
адёмон хъайтарты фёл-
гонцтыл хъомыл кёнём", —
зёгъы йё хъуыды Аким. 
Ног азы агъоммё театр

хъёуы цёрджытён ракодта
диссаджы лёвар. 
Уыцы изёр премьерёмё

ёрбацыдысты канд хуы-
мёллёггёгтё нё. Уыдысты
сём уазджытё республи-
кёйы театралон архайджы-
ты цёдисёй, правленийы
уёнг Кочиты Георги, рес-
публикёйы Адёмон сфёл-
дыстады хёдзарёй Лалыты
Хъазыбег йе ‘мкусджытё
Бесолты Лидё ёмё Битар-
ты Ларисёимё, Рахизфар-
сы районы культурёйы
управленийы сёргълёууёг
Хуыгаты Батрадз йё кус-
джытимё,  Олгинскёйы
Культурёйы хёдзары адё-

мон театры къорд. Се ‘ппёт
дёр зёрдёйё цин кодтой
премьерёйыл. 
Кочиты Георги раарфё

кодта Айларты Асёхмётён.
Йё 70 азы юбилейы фёдыл
ын цёдисы номёй лёвёрд
ёрцыд ёхцайы преми.
Спектаклы фёстё Лалы-

ты Хъазыбег, сценёмё
схизгёйё,  раарфё кодта
адёмон театры къордён:
"Бузныг, Ног азы къёсёрыл
махён ахём спектакл ёмё
ёхсызгон ёнкъарёнтё
кёй балёвар кодтат, уый
тыххёй!" Ёмё сын саккаг
кодта Арфёйы гёххётт:
"Дзудтёгаты Хъазыбеджы
ном чи хёссы, уыцы театры
къухы 70 азмё бафтыд би-
рё ёнтыстытё, ёмё сыма-
хён уый у разёнгардгёнён
тых. Цы аивады тынтё ба-
уагътат, уыдон уё театр-
дзауты зёрдёты гуырын
кодтой райгуырён зёхмё
уарзондзинад!" — загъд уыд
арфёйы.
Йё 70 азы юбилейы

фёдыл театры хистёр ар-
хайёг ёмё фидар цё-

джындз Хъуылаты Акимён
дёр загъта бузныджы ны-
хёстё.
Сценёмё рахызт Хуыга-

ты Батрадз дёр.  Уый радта
Кады гёххётт нё республи-
кёйы Парламенты Сёрдар
Тускъаты Таймуразы номёй
Хъуылаты Акимён,  "аивады
бирё азты ёнёзёрдёхудт
куысты тыххёй". Парламен-
ты Арфёйы гёххёттёй хор-
зёхджынгонд ёрцыдысты —
Дулаты Альбинё, Уалыты
Валери ёмё иннётё. 
Сёрыстыр сты сё адё-

мон театрёй хъёуы цёр-
джытё дёр. Ёдзух сё
фарсмё чи лёууы, уыцы
Кёсёбиты Барис, Рахиз-
фарсы районы хистёрты
советы сёрдар:  "Ахём те-
атртё бирё хъёуты нёй.
Бузныг стём нё театрёй,
уёлдайдёр режиссерёй,
нё хъёуён цы лёггад кё-
ны, уый тыххёй. Театр ацы
спектаклимё цёудзён
республикёйы  районты,
хъёутём, ёмё ахём уы-
наффё рахастам, цёмёй
сын 100 мин сомы балёвар
кёнём", — загъта Барис.
Ацы ныхёсты фёстё залы
азёлыд тыхджын къухём-
дзёгъд.
Дызёрдыггаг нёу, ахём

ёххуысгёнёгимё Хуымёл-
лёджы адёмон театр бирё
азты кёй цёрдзён ёмё ма
йын ног сфёлдыстадон уёла-
хизтё кёй бантысдзён, уый. 

МАМИАТЫ Лолитё

Аивад Конкурс

Зёрдёрухс лёвар —
хуымёллёггёгтён

Нё республикёйы адёмон театртё фёндаг радтой
ёмё профессион театралон аивады бёрзёндтём ра-
кодтой СССР-ы адёмон артисттё Тёбёхсёуты Балойы,
Саламты Къолайы, РСФСР-ы сгуыхт артист Мерденты
Юрийы. Сё ирд ёмё бирёвёрсыг курдиаты фёрцы ацы
артистты нёмттё сыгъзёрин дамгъётёй фыст ёр-
цыдысты Ирон театры  азфысты. Абон дёр се сфёл-
дыстадон фёндаг у фёзминаг артистты ног фёлтёртён.
Ирыстон хъёздыг у аивадон кусёндёттёй. Се ‘хсён ис,
куыд паддзахадон театртё, афтё адёмон ёмё хихъёп-
пёрисадон къордтё. Аивад бирё чи уарзы, фёлё,
йё цард ёндёр дёсныйадимё чи сбаста, уыдонён
фадат ис  сё курдиат раргом кёнынён адёмон театрты,
ёмё сын ёнтысгё дёр бакодта.

(Райдайён 2 фарсыл)

Уёлдёр кёй загътон,
уыдонён хатдзёг кён-
гёйё, бахахх кёнын хъё-
уы, Цёгат Ирыстоны этно-
культурон ёхсёнадон ор-
ганизацитё ёмё змёлд-
тытё хёсджын кёй сты
ёнёниздзинад хъахъхъё-
ныны ёмё ёнёниз цар-
дыуаг ныффидар кёныны
национ проектты сёрё-
нёй архайынёй. Ведомст-
вётё цы куыст кёнынц
дзёбёхгёнён-профилак-
тикон уагдёттё аразын
ёмё нырыккон аппарату-
рёйё ифтонг кёныны,
арёхстджын специалист-
тё цёттё кёныны
хъуыддаджы, уый, ёнё-
мёнг, хъёугё ёмё ва-
зыгджын у, фёлё культу-
рон-рухстауён куыст, фи-
дёны фёлтёрты 'хсён
ёнёниз царды домёнтё
парахат кёнын —  ноджы
вазыгджындёр у. Уыцы
куыст та фылдёр бинонты
ёмё республикёйы куль-
т у р о н - р у х с т а у ё н
уагёвёрды хёс у. Физи-
кон ёмё удыхъёдёй
ёнёниз адёймаг схъомыл
кёнын 90 проценты ный-
йарджытё ёмё бинонты
хистёртёй цёуы. Уый сё
сёйраг хёс у. Цицерон
куыд загъта, адёймаг йё
паддзахадён ёппёты ва-
зыгджындёр хъуыддаг
хъуамё цавёр сараза,
зёгъгё, ацы фарстён
дзуапп у ахём: "Хорз цот
схъомыл кёнын".   Пысы-
лмон ёмё чырыстон дин-
ты, Хъуыран ёмё Биб-
лийы фыст ёрцыдысты
ёрмёст ныййарджыты хи
дарыны ёмё хёсты стан-
дарттё нё, фёлё ма мо-
ралон бындуртё дёр,
стёй, тёригъёд ёрхёс-
сын ёмё хи раст нё да-
рыны тыххёй цавёр ёф-
хёрд ёнхъёлмё кёсы
адёймагмё, уый дёр.
Мах традицион уырнынады
та уыцы   ёмбарынад
хёлд ёрцыд. Нё бинонты
институты  ирон лёппу
ёмё чызджы цардмё
цёттё кёныны бындур
сёфы. Интернет ёмё со-
циалон хызтё, ныййар-
джытё йём куыдфён-
дыйы цёстёй кёй кё-
сынц, уымё гёсгё фёс-
таг дёсгай азты ирон
этнокультурон системёйы
ёдыхдзинад фехёлдтой
нё адёмы бындурон ёгъ-
дауы фётк. Ирон къайёд-
тён сё фылдёр хай хёлд
ёрцёуы фыццаг азты, уый

та,  "падзахадон ёххуыс
иунёгёй, ёнё цардём-
балёй  йё сывёллётты
чи хъомыл кёны", уыцы
ёнёхаиры закъоны тых-
хёй. Фёлё йыл басёт-
тём, ёнё уыцы   закъоны
"ёххуысёй" дёр нё фыл-
дёр бинонтё цардхъом не
сты. "Ныййарёджы капи-
тал"-ы бёрц кёд ахадгё
у, уёддёр сывёллёттё
боны рухсмё рауадзынмё
нё тырнынц бирётё, уы-
мён ёмё ирон бинонты
институт сёфты къахыл
ёрлёууыд, уымён ёмё
йын йё хорздзинадыл кув-
ём карз нозтёй дёргъ-
вётин бадтыты. Ёмё
ахём куывдтыты фёстё
та чызг чындзы фёцёуы
ёмё уайтагъд фёстёмё
фездёхы, искёй хёдзар-
мё чысыл "прогулкёйё"
фездёхёгау.      
Растыл дзурын хъёуы,

сывёллётты низтё не
'руадзыны тыххёй архай-
ын хъёуы, сывёллон ма
йё мады гуыбыны куы
вёййы, уёдёй фёстё-
мё. Мад ёмё фыд сё са-
биты хъуамё цалх кёной
сёхи сыгъдёг дарыныл,
цард ёнёниздзинады
бындурыл аразыныл. Фё-
лё ма нёхимё лёмбы-
нёг ёркёсём ёмё зё-
гъём, цыма мах, ныййар-
джытё, ёнёниз цардыуаг
цы у, уый зонём? Афтё-
мёй кёмён хъуамё уём
дёнцёг? Цы хъуамё ба-
цамонём нё цотён, ёры-
гон бинонтён, цы зонём
нёхёдёг, цёмёй цард
ёнёниздзинады бундурыл
арёзт цёуа, уый тыххёй? 
Уёдё бавдёлём ёмё

нёхимё райсём бёрн-
дзинад нё республикёйы
фёсивёды тыххёй, уы-
мён ёмё уыцы хъуыддаг
махёй йеддёмё никёй
хъёуы. Нё адёмы ёнё-
низдзинад цёмё ёвзёр-
дёр кёны, уый аххосёгтё
сбёрёг кёнём ёмё,
тыхджындёр чи кёны, уы-
цы демографион кризис
бауромём. Этнокультурон
организациты, фёлтёрд-
джын дохтырты, культу-
рёйы архайджыты бамба-
рын хъёуы, низты ахёсты
кёй фестём ёмё уый
фёстиуёгён сёфты къа-
хыл кёй лёууём. Уыцы
низтё баст сты карз нозт,
тамако, энергетиктё, иу
ран бадын ёмё хёрз-
хуыздзинадимё. 

ХЁТЁГТЫ Владимир

Демографион 
къуырцдзёвёнён — ныхкъуырд

Дыккаг бынёттё ма ёр-
хаудтой ноджы дыууё иры-
стойнаг ансамблмё — "За-
манхъул" ёмё "Беслёны
ёрыгёттём". Ёртё кол-
лективён дёр разамынд
дётты, ёмё сё конкурс-
мё бацёттё кодта Цёгат
Ирыстоны адёмон артист
Дудиаты Олег.
Уый куыд радзырдта,

афтёмёй ахём бёрзонд
уёлахизыл сё зёрдё нё
дардтой, уымён ёмё
фыццаг хатт архайдтой
ахём ахсджиаг мадзалы.
Бёгуыдёр сын тынг ёх-
сызгон уыди. Уёлдай тынг-
дёр та аивадуарзджытё
ёмё жюрийы уёнгты зёр-

дёмё фёцыдысты рагон
ирон кёфтытё "Симд",
"Хонгё", "Чызджыты
кафт"...

Олег ма куыд загъта,
афтёмёй сё фёнды зёр-
диаг арфё ракёнын Ра-
хизфарсы районы адми-
нистрацийы сёргълёууёг
Мырыкаты Хъазыбегён,
конкурсы архайынён сын
ёхцайы фёрёзтёй кёй
феххуыс кодта, уый тых-
хёй.
Налцыччы конкурсы ар-

хайдтой ансамблтё канд
Уёрёсейы бирё регион-
тёй нё, фёлё фёсарён-
тёй дёр.

Нё уацхёссёг

Фыццаг бынат — 
беслёйнёгты

Уый ныры фёзынд нёу, советон
дуджы дёр афтё уыд. Астёуккаг
ёмё хистёр кары адём хорз хъуыды
кёндзысты, куыд  ёнауёрдонёй дав-
той иуёй-иутё сё куысты бынёттёй.
Сахълёу арёзтады хъиамёт кодта

стыр сахары уыцы заман.  Ёрыгон
нёлгоймёгтё-иу нуазгё дёр акод-
той, уёдё куыд? Сё мёйы мыздмё
не 'внёлдтой, бинонты хёссын хъуы-
дис, фёлё-иу сё капекк акуыстой.
Арёзтадон  ёрмёгёй-иу истытё
ёрбауёй кодтой сусёгёй  ёмё-иу
дзы алхёдтой авг, "закъускё". Цард-
иу сём мидбылты бахудт.
Иуахёмы та прораб бригады уёнг-

тён ахорёны дыууё битоны радта,
ме 'рбацыдмё, дам, къултё ахуырст
куыд фёуат, афтё бацархайут. 
Рёстёг сихормё 'ввахс уыдис,

ёмё лёгтё бануазынвёнд скодтой.
Битёттёй иуён уайтагъд  ёлхёнёг
райардтой. Цы хъуыдис, уыдёттё сё
фынгыл февзёрыдысты. Сахълёу,
арёзтадёй гыццыл фалдёр цыппёр-
бастёй цы бёх хызти, уый былтё
ахорёнёй фёхъёстё кодта, стёй
уёд лёгтё фынгмё бавнёлдтой. 
Куывд йё тёмёны бацыд. Раст

кёрёдзийы цёрёнбоны тыххёй
куыд акуывтой, афтё прораб сё сёр-
гъы 'рбалёууыд. Кёсы,  ёмё къултё

куыд ныууагъта, афтё  ёрдёгахуырс-
тёй лёууынц, кусджытё — расыг.

— Цёуылнё фестут ахуырст? —
фёрсы сё тызмёгёй.

— Ахорён нын не сфаг, — дзуапп
ын радта Сахълёу.

— Куыд не сфаг, кёд  ёмё ма уын
уёлдай дёр радтон быру сахорын-
мё?
Сахълёу хайуаны 'рдём йё къу-

хёй амоны:
— Уёртё бёхы былтё нё уыныс?

Нё ахорёнмё баирвёзт  ёмё нын
йе 'рдёг банызта.
Прораб йё къухтё кёрёдзийыл

ёрцавта  ёмё фётъёлланг ласта:
— Ацы  ёнаккаг ныр дёр нёма

ныххёдмёл? Къуырийы размё агуы-
ридуры поддон куы бафтъёрдта!..

ГАПБАТЫ Алетё

Мидбылты худгёйё

Ахорён сын не сфаг…
Паддзахадёй адавын Хуыцауён  ёхсызгон  хъуыддаг у, зёгъгё, чи ны-

майы, ахём адёймёгтё нё алыварс — уый бёрц дёр дё хъёуёд! Чи куыд
арёхсы, афтё архайынц. Хёдзармё, дам,  ёгас мыст ма 'рбахёсс,  ёндёр,
дам, мард дёр гёды бахёрдзён.  Ёмё  ёмпъухынц…

Адёмон кёфтыты ансамбл "Ирон" Беслёнёй
бацахста фыццаг бынат кёстёр кары коллективты
'хсён VIII Дунеон конкурс "Евразийы кур-
диёттё"-йы Налцыччы. 

Туризм

Бёрзонд ёвёрд кувён-
донёй афёлгёсгёйё,
фенён ис диссаджы рё-
сугъд хёххон нывтё, нё
урссёр къёдзёхтё дисы
бафтауынц алы уазёджы
дёр.
Ноджыдёр ма туристты

йёхимё ёлвасы Хъёр-
мёдон. Ацы комбёстён
йё ном, хъыгагён, уёл-
дай тынгдёр айхъуыст,
2002 азы цы ёрдзон фыд-
былыз ёрцыд, уый фёс-
тё. Хъолайы цъити куы ра-
тыдта, ууыл 20 азёй фыл-
дёр рацыд. Их ёмё дур-
ты бын фесты 125 ёнаххос

адёймаджы. Уыдонимё
зындгонд режиссер, би-
рётён уарзон актер Сер-
гей Бодровы киноисёг
къорд дёр.
Сёйраг туристон марш-

руттыл нымад сты ацы
дыууё бынаты. Туристон
маршрут "Ирыстон нём
фёхёстёгдёр" та ба-
хастой федералон реестр-
мё. Уыцы номхыгъды ма
сты джип-тур нё респуб-
ликёйы фёндёгты "Ён-
дёр Ирыстон" ёмё РЦИ-
Аланийы национ маршрут
"Зынрахатён Ирыстон".

ГУГКАТЫ Жаннё

Уазёгуаты ——
Ирыстонмё

Джыккайты бинонтё бузныг зё-
гъынц, сё зыны сахат, Джыккайты
Пирузы фырт Русланы зианы бон сё
фарсмё чи балёууыд, сё рисёй сын
чи айста, уыцы ёрцёуёг дзыллёйён,
ёмё хъусын кёнынц, йё дыууис-
сёдзём боны кёнд кёй уыдзён са-

баты, 13 январы, Ёрыдоны, Гёздёнты ёфсы-
мёрты уынджы 123-ём хёдзары. 

************
Дунейы цы хорзёхтё ис, уыдонёй сё хуыздёр

дёр ёмё сё цыфыддёр дёр уарзт у.

************
Цард райдайы уарзтёй, амонды сусёгдзинад дёр

уым ис.

************
Уарзтыл цин ёмё хъизёмайраг хъуыдытёй

райдайы  ёцёг уарзт.

************
Дё фыццаг уарзт алы хатт ёцёг нё вёййы.

************
Нё фыццаг ёмё фёстаг уарзты ёнкъарёнтё

дёр адёймагён йёхиимё баст вёййынц.

************
Уарзтёй зёрдё куы нё зила, зёрдё дзы уёрыккау

куы нё кафа, уёд уыцы уарзондзинадёй дард лидз.

Номдзыд лёгты хъуыдытё

Куыд рабёрёг, афтёмёй, Цёгат Ирыстонмё цы бирё
туристтё ссёуы, уыдон ёппёты арёхдёр бабёрёг кё-
нынц, Куырттаты комы Фыййагдоны чи ёрбынёттон ис,
уыцы Алайнаг нёлгоймёгты моладзандон.

